 ԱՄՓՈՓԱԹԵՐԹ
«ՀԱՐԿԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՄԱՔՍԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ

	1.   Վարչապետի աշխատակազմի կադրերի և անձնակազմի կառավարման վարչություն
	06.11.2025թ.

	
	N 02/16.2/35960-2025

	1.«Հարկային ծառայության մասին» օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածով խմբագրվում է «Հարկային ծառայության մասին» օրենքի 17.1-ին հոդվածը, որի համաձայն՝ հարկային ծառայողի պատրաստման նպատակով ուսումնական կենտրոնը հարկային մարմնի օժանդակությամբ տարեկան առնվազն 1 անգամ կազմակերպում և անցկացնում է հարկային ծառայողի (ըստ անհրաժեշտության նաև ղեկավար պաշտոնների) պատրաստման դասընթացի մասնակցության համար ընդունելություն (այսուհետ՝ ընդունելություն): Առաջարկում ենք պարզաբանել, թե ինչու է ղեկավար պաշտոնների համար պատրաստման դասընթացը անցկացվում ըստ անհրաժեշտության և ինչպես է գնահատվելու և որոշվելու անհրաժեշտ լինելու հանգամանքը (կարիքի գնահատման մեխանիզմները): Նշված դիտարկումը վերաբերելի է նաև «Մաքսային ծառայության մասին» օրենքում փոփոխություններ և լրացումներ կատարելու մասին» օրենքի նախագծի նույնաբովանդակ կարգավորմանը։
2. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծի 1-ին հոդվածով խմբագրվում է  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 9-րդ հավելվածով սահմանված հարկային և մաքսային ծառայության վարձատրության սանդղակների վերաբերյալ աղյուսակը: Նախագծերի փաթեթին կից ներկայացված հիմնավորման համաձայն՝ նշված փոփոխությունը պայմանավորված է այն հանգամանքով, որ կառուցվածքային փոփոխությունների արդյունքում նշված աղյուսակում նշված հարկային և մաքսային ծառայության որոշ պաշտոններ այլևս գոյություն չունեն, ինչի արդյունքում նշված աղյուսակից միայն հանվում են հարկային և մաքսային ծառայության արդեն իսկ գոյություն չունեցող պաշտոնները, իսկ ներկայումս առկա պաշտոնների մասով գործող գործակիցների որևէ փոփոխություն չի կատարվում: 
Սակայն այս առումով հարկ է նկատել, որ գործող օրենքում հարկային մարմնի 1-ին կարգի մասնագետի պաշտոնը ընդգրկված է հարկային ծառայության պաշտոնների 1-ին ենթախմբում 1․25 գործակցով, մինչդեռ նախագծով առաջարկվում է նշված պաշտոնը նախատեսել հարկային ծառայության պաշտոնների 2-րդ ենթախմբում 1.45 գործակցով:
	
1․ Ընդունվել է 
Նախագիծը խմբագրվել է՝ «ըստ անհրաժեշտության նաև» բառերը փոխարինվել են «այդ թվում՝» բառերով։









2․Չի ընդունվել
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում հարկային ծառայության պաշտոնների 1-ին ենթախմբում 1․25 գործակցով ընդգրկված է հարկային ծառայության հարկային տեսչության 1-ին կարգի մասնագետի պաշտոնը, սակայն հարկային տեսչությունները կառուցվածքային փոփոխությունների արդյունքում այլևս գոյություն չունեն, հետևաբար Նախագծով տվյալ աղյուսակից հանվել է արդեն  իսկ գոյություն չունեցող հարկային տեսչության պաշտոնը։ Օրենքում հարկային ծառայության պաշտոնների 2-րդ ենթախմբում 1.45 գործակցով ընդգրկված է հարկային ծառայության վերադաս հարկային մարմնի 1-ին կարգի մասնագետի պաշտոնը։ Քանի որ կառուցվածքային փոփոխությունների արդյունքում վերադաս հարկային մարմին գոյություն չունի և նշված պաշտոնները ներառված են հարկային մարմնի կառուցվածքային ստորաբաժանումներում, հետևաբար Նախագծով  «վերադաս» բառը հանվել է՝ արդյունքում հարկային ծառայության պաշտոնների 2-րդ ենթախմբում ներառելով ՀՀ ՊԵԿ-ում առկա հարկային մարմնի 1-ին կարգի մասնագետի պաշտոնը, ինչով պայմանավորված էլ գործող գործակիցների որևէ փոփոխություն չի կատարվել։


	2.  Վարչապետի աշխատակազմի քաղաքացիական ծառայության գրասենյակ
	06.11.2025թ.

	Վարչապետի աշխատակազմի քաղաքացիական ծառայության գրասենյակը վերահաստատում է «Հարկային ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ներկայացված կարծիքը: Մասնավորապես ՝ 
 1․Նախագծի 2-րդ հոդվածով առաջարկվում է Օրենքի 15-րդ հոդվածը լրացնել 5-րդ մասով, որի համաձայն՝ Օրենքով սահմանվում են հարկային մարմնում հարկային ծառայության պաշտոնները: Այս կապակցությամբ հարկ է նշել, որ նախ՝ առաջարկվող կարգավորման անհրաժեշտությունը բացակայում է, քանի որ Օրենքի 15-րդ հոդվածի 1-ին մասով արդեն իսկ նախատեսված է հարկային ծառայության պաշտոնների անվանացանկը, որտեղ ընդգրկվում են առաջարկվող պաշտոնները: Բացի այդ, Օրենքի 15-րդ հոդվածը խմբագրվել և հարկային ծառայության պաշտոնների ցանկը հանվել է հիշյալ հոդվածից 2020 թվականի հունվարի 21-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին» ՀՕ-17-Ն օրենքով, հետևաբար այս պայմաններում Նախագծով առաջարկվող մոտեցումները հետքայլ են դեռևս 2014 թվականից հանրային ծառայության ոլորտում Կառավարության որդեգրած և շարունակաբար իրականացվող քաղաքականությունից։ 
Բացի այդ, Վարչապետի աշխատակազմի քաղաքացիական ծառայության գրասենյակն այս պարագայում նաև չափազանց կարևորում է առաջարկվող փոփոխության պատշաճ և փաստարկված հիմնավորվածությունը, քանի որ բացակայում են 2020 թվականի հունվարի 21-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին» ՀՕ-17-Ն օրենքի ընդունումից հետո ընկած ժամանակահատվածում կատարված այն վերլուծությունները, ուսումնասիրությունները, վիճակագրական և ելակետային տվյալները, որոնք հիմք են հանդիսացել Նախագծի 2-րդ հոդվածով առաջարկվող կարգավորման համար։ 








2. Նախագծերի փաթեթին կից ներկայացված հիմնավորման մեջ որպես «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծով նախատեսվող փոփոխության հիմնավորում նշվում է, որ կառուցվածքային փոփոխությունների արդյունքում նշված աղյուսակում նշված հարկային և մաքսային ծառայության որոշ պաշտոններ այլևս գոյություն չունեն, ինչի արդյունքում նշված աղյուսակից միայն հանվում են հարկային և մաքսային ծառայության արդեն իսկ գոյություն չունեցող պաշտոնները, իսկ ներկայումս առկա պաշտոնների մասով գործող գործակիցների որևէ փոփոխություն չի կատարվում: Մինչդեռ Նախագծով հարկային մարմնի 1-ին կարգի մասնագետը ընդգրկված է հարկային ծառայության պաշտոնների 2-րդ ենթախմբում, որի հիմնական աշխատավարձի հաշվարկման մեկնարկային գործակիցը 1․45 է, իսկ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» գործող օրենքում այդ պաշտոնը նախատեսված է հարկային ծառայության պաշտոնների 1-ին ենթախմբում 1․25 մեկնարկային գործակցով։ Ուստի առաջարկում ենք Նախագիծը համապատասխանեցնել հիմնավորմանը՝ հիմք ընդունելով նաև այն հանգամանքը, որ հիշյալ պաշտոնների ենթախմբի փոփոխության համար որևէ հիմք առկա չէ։
	



1. Ընդունվել է
Միաժամանակ, հարկ է նշել, որ ներկայացված առաջարկով չեն ներկայացվել հիմնավորումներ 2020 թվականի հունվարի 21-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին» ՀՕ-17-Ն օրենքի ընդունումից հետո ընկած ժամանակահատվածում արձանագրված դրական փոփոխությունների (վիճակագրական տվյալների) վերաբերյալ։
Նախագծերի հիմնավորմամբ նախատեսվում է, որ Նախագծերի ընդունումը պայմանավորված է «Հարկային ծառայության մասին» և «Մաքսային ծառայության մասին» օրենքների կիրառման ընթացքում վերհանված խնդիրները կանոնակարգելու անհրաժեշտությամբ, մասնավորապես՝  Նախագծերով նախատեսվում է սահմանել հարկային և մաքսային ծառայությունների պաշտոնները` ըստ խմբերի` հաշվի առնելով դրանք առավել որոշակի դարձնելու անհրաժեշտությունը և իրավակիրառ պրակտիկայի արդյունքները, իսկ պաշտոնների անվանացանկը համաձայն «Հարկային ծառայության մասին» օրենքի 15-րդ հոդվածի 1-ին մասի այն է՝  
 «Հարկային ծառայության պաշտոնների խմբերում պաշտոնների դասակարգումն իրականացվում է հարկային ծառայության պաշտոնների անվանացանկով: Անվանացանկը հաստատում և (կամ) փոփոխում է հարկային մարմնի ղեկավարը և վարվում է «Քաղաքացիական ծառայության մասին» օրենքով սահմանված կարգով։», կսահմանվի հարկային մարմնի ղեկավարի հրամանով, ինչի մասով նախագծով որևէ փոփոխություն չի կատարվել։ Միևնույն կարգավորումը առկա է նաև «Մաքսային ծառայության մասին» օրենքի 7-րդ հոդվածի 3-րդ մասում։ 
  Միաժամանակ, տարընթերցումներից խուսափելու նպատակով նախագծերում  հարկային (մաքսային) ծառայության պաշտոնների անվանացանկը սահմանող հոդվածներում «Հարկային մարմնում սահմանվում են հարկային ծառայության հետևյալ պաշտոնները» բառերը փոխարինվել են «Հարկային մարմնում՝ ըստ պաշտոնների խմբերի, սահմանվում են հարկային ծառայության հետևյալ պաշտոնները» բառերով։

Հիմնավորումը՝ 1․2-րդ կետում։




